
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Культура, кинематография да йöзöс юöртан средствояс" юкöд кузя 2007 во вылö Коми Республикаса республиканскöй бюджетын артыштöм рöскод Коми Республикаса печать да  юöр сетан агентстволы финансируйтан пöрадок вынсьöдöм йылысь" Коми Республикаса Правительстволöн 2006 во декабр 29 лунся 349 №-а шуöмö вежсьöмъяс пыртöм йылысь
Коми Республикаса Правительство шуис:

1. Пыртны "Культура, кинематография да йöзöс юöртан средствояс" юкöд кузя 2007 во вылö Коми Республикаса республиканскöй бюджетын артыштöм рöскод Коми Республикаса печать да  юöр сетан агентстволы финансируйтан пöрадок вынсьöдöм йылысь" Коми Республикаса Правительстволöн 2006 во декабр 29 лунся 349 №-а шуöмö татшöм вежсьöмъяс:
Рöскод финансируйтан пöрадок серти, мый артыштöма Коми Республикаса печать да юöр сетан агентстволы "Культура, кинематография да йöзöс юöртан средствояс" юкöд кузя 2007 во вылö Коми Республикаса республиканскöй бюджетын, мый вынсьöдöма шуöмöн (содтöд):

1) "Газет-журнал да небöг вöчöм да лэдзöм" юкöдö:

а) содтыны татшöм сюрöса выль юкöдувъяс:

"Газет-журнал вöчöм
1. Культура, кинематография да йöзöс юöртан средствояс юкöнын организацияясöн учредитöм газет-журнал редакцияяслы государствосянь отсöг (водзö – организацияяс) сетсьö, организационно-правовöй форма да собственносьт форма вылö видзöдтöг, Коми Республикаса республиканскöй бюджетысь индöм организацияяслы мыйтакö тупкыны рöскод, мый йитчöма газет-журнал вöчöмкöд да лэдзöмкöд водзöстöг да бергöдтöг сьöм вуджöдöмöн (водзö – субсидияяс).
Коми Республикаса республиканскöй бюджетысь сьöм субсидияяс сетöм вылö вуджöдсьö Коми Республикаса сьöм овмöс министерствоын восьтöм Агентстволöн лицевöй тшöтсянь организацияяслöн тшöт вылö рöскод мынтöм вылö заявкаяс серти, а сідзжö газет-журнал вöчöм да лэдзöм кузя рöскод смета серти, мый вынсьöдöма Агентствоöн, да субсидияяс сетöм вылö Агентство да организацияяс костын кырымалöм сёрнитчöмъяс подув вылын.
Сетöм субсидия мындасö быд босьтысь серти Агентство индö сыöн вынсьöдöм рöскод смета серти.
2. Организацияяс быд квартал сетöны Агентствоö бюджетнöй средствоясöн торъя могöн вöдитчöм йылысь отчёт.

3. Агентство быд квартал сетö Коми Республикаса сьöм овмöс министерствоö вöчöм рöскодсö эскöдысь документъяс.

Культура, кинематография да йöзöс юöртан средствоясын мероприятиеяс

1. Культура, кинематография да йöзöс юöртан средствоясын социальнöй тöдчанлуна литература лэдзöм да Ас му дорйысьяс йылысь нэм кежлö паметь кольöмкöд йитчöм небöг-журнал лэдзöм кузя  мероприятиеяслы государствосянь отсöг сетсьö Коми Республикаса республиканскöй бюджетысь законодательствоöн индöм пöрадок серти бöрйöм вылынджык индöм удж (услугаяс) вöчысьяслы услугаяс мынтöм вылö рöскод сьöмöн могмöдöмöн.
Социальнöй тöдчанлуна литература лыддьöг урчитсьö конкурс серти бöрйöмлöн кывкöртöд кузя.
Ас му дорйысьяс йылысь нэм кежлö паметь кольöмкöд йитчöм небöг-журнал лыддьöг урчитсьö Коми Республикаса Правительстволöн решениеöн.

Коми Республикаса республиканскöй бюджетысь сьöм вуджöдсьö Агентстволöн лицевöй тшöтсянь, мый восьтöма Коми Республикаса сьöм овмöс министерствоын, удж (услугаяс) олöмö пöртысьяслöн тшöт вылö рöскод  мынтöм вылö заявкаяс серти, а сідзжö рöскод сметаяс серти, удж збыльмöдан актъяс, государственнöй контрактъяс (сёрнитчöмъяс) серти, мый кырымалöма Агентство да удж (услугаяс) збыльмöдысьяс костын, мый бöрйöма законодательствоöн индöм пöрадок серти.
2. Удж (услугаяс) збыльмöдысьяс кырымалöм государственнöй контрактъяс (сёрнитчöмъяс) серти сетöны Агентствоö документъяс (тшöт-фактураяс, вöчöм уджъяслысь актъяс), кутшöмъяс вынсьöдöны вöчöм рöскодсö.

3. Агентство сетö Коми Республикаса сьöм овмöс министерствоö вöчöм рöскод эскöдан документъяс."";

б) "Небöг лэдзанін" юкöдув киритны;
2) "Телевидение да радио" юкöдын:

"Телерадиокомпанияяс" юкöдувса 1 пунктлысь медводдза абзац гижны тадзи:

"1. Культура, кинематография да йöзöс юöртан средствояс юкöнын телерадиокомпанияяслы государствосянь отсöг сетсьö Коми Республикаса республиканскöй бюджетысь водзöстöг да бергöдтöг сьöм вуджöдöмöн (водзö – субсидияяс) телевидение да радио пыр уджтасъяс вöчöм да паськöдöм вылö рöскод бергöдан юкöнын, мый йитчöма юöртан сеть видзöмкöд да уджöдöмкöд, мукöд телевизионнöй компаниялысь уджтасъяс ньöбöмкöд, телекомплекслысь зданиеяс быд лунъя да капитальнöя дзоньталöмкöд, производственно-технологическöй телевизионнöй оборудование ньöбöмкöд, телекомплекс жыръяс кöртымалöмкöд, коми кыв вылын юöртан уджтасъяс вöчöмкöд, коми кыв видзан да сöвмöдан юкöнын государственнöй политика нуöдöмкöд да национальнöй проектъяс олöмö пöртöм кузя коми да роч кывъяс вылын тематическöй уджтасъяс вöчöмкöд, корреспондентскöй пунктъяс видзöмкöд.".
2. Тайö шуöмсö олöмö пöртöм бöрся видзöдны Коми Республикаса Юралысьöс вежысь А.Л. Черновлы.

Коми Республикаса Юралысь                                                В. Торлопов

